
Қазақстан Республикасы

Жоғарғы Соты Төрағасының

2012 жылғы «02» қарашада
№326 өкімімен

БЕКІТІЛГЕН
Қазақстан Республикасы Жоғарғы Соты Төрағасының жанындағы Сот оқуы жөніндегі үйлестіру кеңес туралы

ЕРЕЖЕ
1. Жалпы ережелер
1. Қазақстан Республикасы Жоғарғы Соты Төрағасының жанындағы  Сот оқуы жөніндегі үйлестіру кеңесі (бұдан әрі – Үйлестіру кеңесі) Қазақстан Республикасының Жоғарғы Соты Төрағасының жанындағы консультациялық кеңесші орган болып табылады.

2.  Үйлестіру кеңесі үздісіз сот оқуы бағдарламаларын жетілдіру және судьялар мен сот жүйесіндегі қызметкерлердің біліктілігін арттыру жөніндегі шаралар мен ұсыныстарды әзірлеу мақсатында құрылды.

3. Осы Үйлестіру кеңесі туралы ереже Үйлестіру кеңестің міндетерін, функцияларын, қызметінің құқықтық және ұйымдастырушылық негіздерін анықтайды.

2. Үйлестіру кеңестің негізгі міндеттері мен функциялары

4. Үйлестіру кеңестің негізгі міндеттері болып мыналар табылады:

1)  судьялар мен сот жүйесіндегі қызметкерлердің біліктілігін арттыру және үздіксіз оқуын қамтамасыз ету жөніндегі ұсынымдарды әзірлеу;

2) Қазақстан Республикасының 2012-2016 жылдарға арналған сот оқуы стратегиясын (бұдан әрі – Стратегия) іске асыру жөніндегі бағдарламаларды әзірлеуге қатысу, оларды іске асыруға мониторинг жүргізу және қажетті  ұсынымдарды әзірлеу.

5. Үйлестіру кеңестің функциялары болып мыналар табылады:

1) сот оқуын үйымдастырушылардың Стратегия қызметінің негізгі бағыттары бойынша оны іске асыру туралы есебін жыл сайын тыңдау;

2) сот оқуын үйымдастырушылардың оқу бағдарламаларының,  оқу жоспарлары мен оқу әдістемелерінің тиімділігін талдау және бағалау;

3) Стратегияның іске асырылуын бағалау;

4) судьялар мен сот жүйесіндегі қызметкерлердің біліктілігін арттыру және оқыту бойынша күткен нәтижелерді анықтау;

5) Стратегияны орындауға бақылау және сот жүйесін одан әрі жетілдіру үрдісімен байланысты тиісті түзетулерді енгізу мақсатында оны іске асырудың шарттарын жетілдіру жөніндегі ұсынымдарды әзірлеу;

6) Стратегияның мақсаттары мен міндеттерін іске асыру жөніндегі келісілген іс-әрекеттерді қамтамасыз ету мақсатында сот оқуына қатысты мәселелер бойынша Қазақстан Республикасы Президентінің жанындағы  Мемлекеттік басқару академиясының Сот төрелігі институтымен (бұдан әрі – Сот төрелігі институты), облыстық және оған теңестірілген соттардың оқу орталықтарымен және Қазақстан Республикасының Судьялар одағымен өзара іс-әрекеттер жасасу;

7) сот оқуы саласындағы басқа да функцияларды орындау.

3. Үйлестіру кеңестің қызметін ұйымдастыру
6. Үйлестіру кеңестің құрамы Үйлестіру кеңестің төрағасынан (Жоғарғы Соттың қадағалаушы сот алқасының төрағасы), Жоғарғы Сот оқу бағдарламаларын үйлестірушіден, Жоғарғы Соттың екі судьясынан, Соттардың қызметін қамтамасыз ету жөніндегі өкілетті органның басшысынан (бұдан әрі – өкілетті орган), Сот төрелігі институтының директорынан және Өкілетті органның екі қызметкерінен тұрады. Үйлестіру кеңестің құрамы Қазақстан Республикасы Жоғарғы Соты Төрағасының өкімімен бекітіледі

7. Үйлестіру кеңестің отырысында қаралатын мәселелерді дайындау, жұмыс бағыттары бойынша ұйымдастыру мәселелерін шешу Жоғарғы Соттың оқу бағдарламаларын үйлестірушіге және өкілетті органның құрылымдық бөлімшелеріне жүктеледі. 

8. Үйлестіру кеңестің шешімдері Үйлестіру кеңесі мүшелерінің жалпы санынан қарапайым дауыс көпшілігімен қабылданады. Үйлестіру кеңесі мүшелерінің дауыстары тең болған жағдайда, Төрағаның дауысы шешуші болып табылады.

9. Үйлестіру кеңестің отырыстары қажеттілігіне қарай, алайда жылына екі реттен кем емес, өткізіледі. 

10. Үйлестіру кеңестің отырысы  мүшелерінің  жалпы санынан үштен екеуі қатысса құқықты деп саналады.

4. Үйлестіру кеңесі қызметінің тоқтатылуы

11.  Үйлестіру кеңестің қызметін тоқтату үшін негіздер болып мыналар табылады:

1)  Үйлестіру кеңеске жүктелген міндеттердің орындалуы;

2)  Үйлестіру кеңестің міндеттері орындалмайтын не оның орындалуы орынсыз болып табылатын басқа да мән-жайлар.
_______________________

